
В.Галошевӑн -  
ҫӗнӗ фильм

Чӑваш наци библиотекин илемлӗ литературӑпа искус- 
ство пайӗнче «Чӑваш халӑхӗн мифӗсемпе легендисем» 
чӑваш юмахӗсен кунӗ иртнӗ.

«Искусство, пултарулӑх 
тата илемлӗх тӗнчи» пултару- 
лӑх тӗл пулӑвне режиссер- 
аниматора, Елчӗк районӗн 
пултаруллӑ ҫыннине, чӑваш 
ӳнерҫисен союзӗн, Раҫҫей 
Журналистсен союзӗн член- 
не Владимир Галошева йых- 
равланӑ. Хӑна ҫамрӑксемпе 
чӑваш халӑхӗн мифологийӗн 
тӗнчи пирки калаҫу-лекци ир- 
ттернӗ.

Режиссер фильмӗсене 
электронлӑ презентаципе кӑ- 
тартнӑ. Тӗл пулӑва хутшӑнни- 
сем вӑл ӳкернӗ чӑваш, вырӑс 
анимаци фильмӗсене инте- 
ресленсе курнӑ. Ентешӗн ки- 
нофильмӗсене чӑваш ха- 
лӑхӗн тӗн культурине 
вӗреннӗ чухне шкулсенче, 
аслӑ вӗренӳ заведенийӗсен- 
че тӑтӑшах усӑ кураҫҫӗ. Ки- 
нофильмсем ӳкернисӗр пуҫ- 
не Владимир Галошев «Чӑ-

ваш тӗнчи», «Ҫӑлтӑр ҫӳлти 
тӳпере», «Мир наших пред- 
ков», «Батальон моей Роди- 
ны» тата ытти кӗнекесен ав- 
торӗ те.

Владимир Петрович тӗл 
пулура хӑйӗн пултарулӑхӗпе, 
чӑваш халӑхӗн мифологий- 
ӗпе паллаштарнӑ, хӑй 
ӳкернӗ мультфильмсене кӑ- 
тартнӑ. Куракансем режиссе- 
рӑн ҫӗнӗ «Ҫӑлкуҫ/Родник» 
анимаци фильмне пӑхнӑ.

Шупашкарти 10-мӗш но- 
мерлӗ шкулта вӗренекен- 
сем, апат-ҫимӗҫ тата ком- 
мерци технологийӗн студен- 
чӗсем, вулакансем, режис- 
серӑн ентешӗсем, юлташӗ- 
сем ҫӗнӗ произведенипе кӑ- 
сӑкланса паллашнӑ. Автор 
мультфильмсем ӳкерес ӗҫри 
ҫӗнӗлёхсем, вӑрттӑнлӑхсем 
пирки каласа панӑ.

